
Бир кунь кучюк Сафие
Ашханеге чапып келе.

Оглюк такъып, анасына
Кельди  ярдым этмеге.



Меракъланды Сафие:
- Я къазанда не пише?

Мумкюн манъа да бир шейлер 
Догърамага, кесмеге?



Хыяр керек ювмагъа?
Салата ясамагъа?

Джамлы табакъкъа мейва 
Мумкюн кесип къоймагъа?



-Къызымызгьа МашAллаh!-
Къуванды ана-баба.

- Корьмейип къалдыкъ, къызым,
Оськен экенсинъ, аджеба?



Сафие де къуванды -
Пычачыкъ,  тахта алды,

Тазе пенирни кесип,
Тепсиге дюльбер тизди.



Не де гузель къокъулар
Эвни сарып алдылар...
Пише чоюн къазанда

Леззетли долмачыкълар!



Акъшамлыкъ азыр олгъан,
Софра тез донатылгъан,
Сафиенинъ къорантасы
Этрафында топлангъан



Аферин, Сафиечик,
Тербиели, гузель къызчыкъ!

Юзь-бинъ кере МашAллаh
Бойле ишкир балагъа!

Bir kün küçük Safiye
Aşhanege çapıp kele.
Öglük taqıp, anasına

Keldi  yardım etmege.



Meraqlandı Safiye:
- Ya qazanda ne pişe?

Mümkün maña da bir şeyler 
Doğramaga, kesmege?



Hıyar kerek yuvmağa?
Salata yasamağa?

Camlı tabaqqa meyva 
Mümkün kesip qoymağa?



-Qızımızga MaşAllah!-
Quvandı ana-baba.

- Körmeyip qaldıq, qızım,
Ösken ekensiñ, aceba?



Safiye de quvandı -
Pıçaçıq,  tahta aldı,
Taze penirni kesip,

Tepsige dülber tizdi.



Ne de güzel qoqular
Evni sarıp aldılar...
Pişe çoyun qazanda

Lezzetli dolmaçıqlar!



Aqşamlıq azır olğan,
Sofra tez donatılğan,
Safiyeniñ qorantası
Etrafında toplanğan



Aferin, Safiyeçik,
Terbiyeli, güzel qızçıq!
Yüz-biñ kere MaşAllah

Böyle işkir balağa!




